
Аңдатпа: Бұл мақала 21 ғасырдағы дамушы елдердің тәлім-тәрбие саласында тап 

болып отырған қоршаған орта тәрбиесi, «жер шары біздің ортақ отауымыз» екендiгiн дәріптеу 

туралы тәлiм-тәрбиенi, дәстүрлi моралдық тәлiм-тәрбие негiзiнде адам мен адамның, адам мен 

қоғамның байланысын реттеп отыратын жаңа моралдық тәлiм-тәрбиенiң және адамгершiлiк 

тәлiм-тәрбиесi ғылым-техниканы адамзат баласының қолбаласына айналдыру үрдісімен 

тығыз ұштастырылуы керек екендігін теориялық негізде сарапқа салып, осы негізде еліміздің 

оқу-ағарту беталысын айқындау қажет екендігін ескертеді.   

Тҥйін сӛз: Тәлім-тәрбие, 21 ғасыр, қоршаған орта, ғылым-техника, ұрпақ санасы 

 

Кӛне ғасырдың аяқтап, жаңа ғасырдың басталуы адамзат баласына тағы да тың 

iзденiстер мен жаңа бетбұрыстардың жоба-жоспарын қайтадан бiр рет мүқият қарастырып 

шығуға мәжбүрлеп отыр. Ӛйткенi ғылым-техника күн сайын тез қарқынмен дамып, оның 

қүбылмалы қүпиясын мүқият игеру барысында дер кезiнде шешуге тиiстi түймешек түйiндер 

арт-артынан туындап отыр. Сондықтан 21 ғасырдың даму беталысы ӛте зор, табысты да 

жемiстi ғасыр болумен бiрге, «бас ауыруы» да бастан асатын, байбалам ғасыр болып 

отырғандығы да жасырын емес. Бұл арада заттық тұрмыс-тiршiлiгiмiздiң күн санап 

жақсаруымен бiрге рухани дүниемiздiң барған сайын құлазып, ұлтық мәдениетiмiздiң ӛзегiне 

«қарабас құрт» түсу мүмкiншiлiгiнiң де ӛте зор екендiгiн ерекше ескеруге тура келедi. Сол 

себептi 21 ғасырдағы оқу-ағарту iсiнiң даму беталысының негiзгi мақсаттары қалай болады 

деген сұрау ӛз-ӛзiнен туындайтындығы сӛзсiз. Бiз ендi осы мәселелер тӛңiрегiнде нақтылы 

iзденiс жасайтын болсақ, онда тӛмендегi мына түйiндерге баса назар аударуымыз керек. 

Бiрiншi, қоршаған орта тәрбиесi – адам мен табиғат дүниесiнiң қайшылық-

қақтығыстарын ымыраға келтiруге бағытталатындығын жете түсінуіміз керек.  Бұған мысал 

ретінде «топырақтың қарқынды ластануына ӛндірістің қалдықтары, лақтырындылары мен газ-

түтін шығуы себеп болады. Топырақ адам денсаулығына барынша қауіпті ластанушы 

заттарды, мысалы, ауыр металдарды жинауға бейім» [1, 163] тұратындығын айта кету артық 

болмас. Адам мен үлы табиғаттың осындай қақтығыстарын шешуде заң шығару мекемелері, 

жергiлiктi әкiмшiлдiк басқару жүйесi және қоршаған ортаны қорғау қатарлы үйымдар 

белсендi рӛл атқарып жүр десек те, бiрақ оның бәрi де адамдардың саналы кӛзқарас тiктеу 

жақтағы белсендiлiгiне әлi ауыса қоймағандығы себептi, оның нәтижесi кӛрнектi болмай 

келеді. Сондықтан қоршаған орта жайлы тәлiм-тәрбие 21 ғасырдағы оқу-ағарту iсiнiң 

маңызды бiр бӛлігi болуға тиiс. Ӛйткенi қоршаған орта тәлiм-тәрбиесi әлемдiк тұрғыдағы 

адамзат баласына ортақ мәселенiң түйiнi болғандықтан, 20 ғасырдың ӛзiнде-ақ жан-жақтылы 

зерттелiп, кемелдi бiр жүйеге түсiп үлгiрген болатын. Оның негiзгi мазмұны, бiрiншiден, 

қоршаған ортаны қорғаудың ғылыми негiзiне терең үңiлу тәлiм-тәрбиесi болса, екiншiден, 

қоршаған ортаны қорғау туралы заң-түзiмдердi оқып-үйренудi жаппай жалпыластыру тәлiм-

тәрбиесi, ал үшiншiден, қоршаған ортаны қорғау этикасын саналы түрде қалыптастыру тәлiм-

тәрбиесi болып айқындалды. Бұлардың алдыңғы екеуi қоршаған ортаны қорғау тәлiм-

тәрбиесiнiң негiзi болса, соңғысы - оның ұйтқысы. Сондықтан бiз қоршаған ортаны қорғау 

тәлiм-тәрбиесiн жастар мен жас ӛспiрiмдердi ғана нысана еткен түрде жүргiзiп қоймай, 

жаппай қоғамдық ауқым негiзiнде барлық азаматтарға бағыттағанымыз жӛн. 

Екiншiден, «жер шары біздің ортақ отауымыз» екендiгiн дәріптеу туралы тәлiм-

тәрбиенi жетiлдiру – бейбiт қатар ӛмiр сүрудiң және үздiксiз дамудың тетігі екендігін айқын 

аңғаруымыз керек. Олай болса, бұл тәлiм-тәрбиенi қалай қолға алғанда, дүниенiң жаңа даму 

беталысының алып ағысына сәйкесе алуға болады? Бүл мәселенi шешу үшiн тӛмендегi мына 

түйiндерге баса назар аудару керек сияқты: 

I. Бейбiтшiлiк тәлiм-тәрбиесi. Бiз 20 ғасырдағы қилы-қилы, бұралаң тарихымызға кӛз 

жүгiртер болсақ, онда оның мемлекеттер мен аймақтардың және ұлттар мен ұлыстар 

арасындағы ӛзара қарама-қарсылықтар мен қанды қақтығыстардың тарихы екендiгiн айқын 

аңғара аламыз. Оған мысал ретінде, «Адам баласы уақыт озған сайын ұлағатын оздырған 

шығар десек, қыр астында қол бұлғап тұрған 20 ғасырдың қатыгездігінен тӛбе құйқаң 

шымырлайды. Осы ғасырдағы екі дүниежүзілік соғыстың алғашқысында 10 миллион, 

соңғысында 50 миллион адам қаза болды. Коммунистік режимнің концлагерлері мен аштықта 

15 миллион боздақ азаппен ӛлді. Бақ таласы мен тақ таласы шырқау шегіне жетті. 

Жүзжылдықтың ішінде мемлекет басшыларына 185 рет қастандық жасалды. Адам ӛзді-ӛзін 

қырып жоюдың ғаламдық қуаттағы қару-жарағын ойлап тапты» [2] деген дәйекті кӛлденең 

тартуға болады. Сондықтан біз «жасылшардың ортақ тұрғыны» санасын шығар түйiн ете 

отырып, бейбiтшiлiк туралы тәлiм-тәрбиені кең кӛлемде жүргiзу жаңа осы ғасырдың алдында 

түрған маңызды мiндеттердiң бiрi деп ұғынуымыз керек. Оның нақтылы мазмүндары 

тӛмендегiдей негiзгi түйiндерден айқын кӛрнектiленедi:       

Ең алдымен, халықаралық бейбiт қатар түру тәлiм-тәрбиесi арқылы, 

тәрбиеленушiлердiң «жасылшардың ортақ тұрғыны» санасын жетiлдiру. Одан соң 

тәрбиеленушiлерге әрқандай бiр елдiң бақытты ӛмiр сүруi мен оның тағдырына назар 

аударып, оны құрметтеуге баулумен бiрге жершарындағы барлық адамзат баласының ортақ 

мүддесiн қалыптастыру кӛзқарасын тiктеуге қол жеткізу. Ал үшiншiден, барлық 

тәрбиеленушiлердi дүниенiң беибiтшiлiгiн жан сала қорғауға тырысатын әрi оның 

орнықтылығын кемелдендiруге атсалысатын саналы азаматтар етiп тәрбиелеп жетілдіруге 

күш салу болып табылады. 

II. Ортақ даму тәлiм-тәрбиесi. Ортақ даму тәлiм-тәрбиесiнiң мақсаты – тар мағынадағы 

ӛзiмшiлдiк пен менменсу кӛзқарасын жеңумен бiрге олардың санасында «жасылшар - жаннат 

бесiгiм» деп есептейтін кӛзқарас орнату арқылы даму үстiндегi елдерге барынша кӛмектесе 

отырып, адамзат баласының ортақ дамуын жүзеге асыру болып табылады. Оның нақтылы 

мазмұндары тӛмендегi мына жақтардан айқын кӛрiнедi: (1). Адамзаттың ортақ мүддесi 

бiрiншi орында тұру. (2). Басқалардың ӛмiр сүру құқығы мен даму құқығын құрметтеу. (3). 

Әркiмнiң ӛзiндiк даму беталысының шынайылығын мойындау (4). Даму үстiндегi елдердiң 

ӛзiнiң даму санасын жетiлдiруiне кӛмектесу. (5). Кеңпейiл болумен бiрге ӛзiн-ӛзi тежей 

алатын және бейбiт қатар тұру санасын орнату. Осы тұрғыдан алып айтқанда, «баланың 

организм ретінде дамуы мен оның жеке тұлға ретінде қалыптасуы белсенділік арқылы іске 

асады» [3, 98] деген қағиданы ұстана отырып, оларды адамзаттық бір үйектік санада ортақ 

даму тәлiм-тәрбиесi негізінде тәрбиелеуде олардың белсенділігін дұрыс пайдалана алатын 

болсақ, онда біз ұрпағымызбен мақтана алатын дәрежеге жетеміз. 

Үшiншi, дәстүрлi моралдық тәлiм-тәрбие негiзiнде адам мен адамның, адам мен 

қоғамның байланысын реттеп отыратын жаңа моралдық тәлiм-тәрбиенi қалыптастыру және 

оны дәйектiлендiрудi күшейту керек. Қазiр бiз кӛз тiгiп отырған ғылым-техниканың дамуы 

адамзаттың дәстүрлi мәдениетiнiң күн санап күңгiрт тартуына апарып соғып, адамдардың 

iшкi кӛңіл-күй дүниесi мен қоғамдық тұрмыс-тіршілік кӛкжиегiне үрей бұлтының үйірiлуiн 

жарыққа шығаруда. Оның үстiне адамдардың қоғамдық қимылы мен қоғамдық қүрылымы да 

ӛзiнiң қалыпты беталысынан ауытқып, табиғи дамудың әуелгi әуенi мен мәндiк ӛлшемi де күн 

санап күрделiлене түсуде. Машина адам мен электронды есептеу машинасының яғни 

смартфон мен IT технологиялар жүйесінің қылмысқа араласуы, улы шегiмдiктер мен 

қарақолдардың және лаңкестердiң әлегi, гендiк iзденiстер мен клондау техникасының дамуы 

қатарлылардың бәрi де адамзат баласына ауыр дағдарыстар алып келдi. Егер адамзат баласы 

бұл жаңадан туындап отырған моралдық мәселелерге дер кезiнде нақтылы шаралар 

қолданбай, осы даму беталысымен үздiксiз алға ілгерлей беретiн болса, онда 21 ғасырда 

адамзат баласы ең үрейлi де қорқынышты, әдепсіздік жайлаған ортада ӛмiр сүретiн болады. 

Сондықтан 21 ғасырдағы тәлiм-тәрбие дәстүрлi ақылақтық тәрбиенi мықтап қолға алумен 

бiрге жаңа моральдық тәлiм-тәрбиенiң нақтылы мақсат-мiндетi мен ӛлшемдерін де айқындауы 

керек. Сонда ғана адам мен адамның, адам мен қоғамның қарым-қатынасының белсендi рӛлін 

толық сәулелендiруге болады. 

Тӛртiншi, адамгершiлiк тәлiм-тәрбиесi ғылым-техниканы адамзат баласының 

қолбаласына айналдыру үрдісімен тығыз ұштастырылуы керек. 21 ғасырдағы тәлiм-тәрбие 

бастан ақыр адамгершiлiк туын биiк кӛтерiп, оны тәлiм-тәрбие мен оқу-ағартудың негізгі 

ұйтқысына айналдырумен қатар ғылымға кӛзсiз табынушылық санасына жол бермей, ғылым-

техниканың жетiстiктерiн адамзат баласы үшiн ұнамды жақтарға пайдаланып, оның адамзат 

қоғамының табиғи даму заңдылығы мен адамның адамдық ар-ұждан кӛгалын таптауына және 

ұлттық дәстүрдiң ӛзiндiк қажеттiлiк талабынан шығу мүддесiне қол сұғуына жол бермеуіміз 

керек. 

Бүгiнгi күнi адамзат баласы табиғаттың жазымыштық жаратылысын ӛз еркiнше 

ӛзгертуге, оның негiзгi заңдылықтарына қарсы келiп, қаралауға болмайтындығының сырын 

аңғара бастады деген күннiң ӛзiнде де, әсiресе, дамуды «қалтаны қампайту» деп түсiнетiн 

даму үстiндегi елiктегiш елдердiң бүл мәселеге кӛңiл аудармай отырғандығы бiздi қатты 

мазалайды. Ӛйткенi «кемедегiнiң жаны бiр» демекешi азон қабатынан иненiң жасуындай 

жыртықтың байқала бастауының ӛзi-ақ оның ғылыми негiзi мен үрейлi нәтижесiне бойлай 

алатын саналы адамдар үшiн қаралы қасіреттiң басы екендiгi жасырын емес. Оның үстiне 

жаhандану сынды қашып құтылуға болмайтын бұғалықтың бұғауынан қалай жалтарып ӛтудiң 

ӛзi де жан саны саусақпен санарлық елдер үшiн де жеңiл-желпi шаруа емес. Қақтығыстар мен 

қантӛгiстердiң әуре-сарсаң әлегi де кеттiм-бардым кӛзiмен елеусiз қарайтын кезеңнен ӛтiп 

барады. Рухани жақтан азғындауға бетала бастаған әлемдiк әлектердiң азабы да, кӛз 

алдымызда сайран сала бастауға әзiр түрғандығы, нақтылап айтқанда, «тек адамзат ӛмірі ғана 

емес, жер бетіндегі тіршілік біткен құрып кету қаупіне келіп тіреліп тұрғандай» [4] үрейлі 

кезеңде ӛмір сүріп отырғандығымыз айдан анық. Сондықтан 21 ғасырдағы оқу-ағартудың 

бағыт-бағдары ерекше бір жоспарлы жүйеде ӛнім беретіндей ӛзекпен, нақтылап айтқанда, 

адамзат баласын мысықтабандап келе жатқан пәле-қазадан құтқарудың жоралғы-жолын 

қарастыратын амал-шарамен айқындалуы керек. Әсiресе бұл жӛнiнде егемендiкке ендi ғана 

еңсесi жеткен, даму үстiндегi, зайырлы, ұлттық мемлекеттер баса назар аудармайтын болса, 

онда олардың басқа iрi елдердiң жетегінде кетіп, олардың қолына су құйып беретiн, 

қолбаласы болып кету қаупi ӛте зор екендiгiн ерекше аңғаруымыз керек.  

Қысқасы, біз жалпы «ел болып, жұрт болып жастарды ӛзгеге емес, ӛнегеге; тәлпіштікке 

емес, тәрбиелілікке; кӛргенсіздікке емес, кӛрегенділікке; әдепсіздікке емес, әдептілікке; 

қатыгездікке емес, мейірімділікке; тексіздікке емес, тектілікке; опасыздыққа емес, 

отаншылдыққа баули алсақ болар еді» [ 5 ]  деген қатаң қағиданы берік ұстанып, қасиетті 

еліміз бен жеріміздің ӛнегелі де ӛрелі иесі етіп тәрбиелеуді мықтап қолға алуымызға тура 

келіп отыр. Сол себепті де біз 21 ғасырдағы ұлттық оқу-ағартуымыздың бағыт-бағдарын 

жоғарыда кӛрсетіп ӛткендей мазмұндармен толықтырып байытуға мұқтаж екендігімізді 

ерекше атап ӛтуге міндеттіміз. 

